
TOQQAGASSAQ 1

Tina Egedep angalanilersaarutaa
”Inuit orpinnik bambusinik sanaanik illullit 
naapippakka.”

Nuannaarutigalugu nuna  asannilerfigisara 
tikeraaqqinniagaralu saqqummiutissavara. Nuna 
tassaavoq Laos, 7 millioninik inulik. Laos Asiap 
kujataatungaaniippoq, nunallu affarlii tassaallu-
tik: Thailand, Burma, Vietnam Cambodjalu. 
Tokyomit aggusti naalersoq Laosimi illoqarfiit 
pingaarnersaannut Vientianemut aallarpunga. 
Timmisartoqarfik mikivoq ipertullunilu. Angutit 
paarsisut sullisilerlutik iigaqqallutik inuit tikittut 
marserpaat. Nammattagarsuara oqimaaqisoq 
nammallugu taskeralu paaralugu arnamut isumannaallisaanermik suliaqartumut pappilissanik tunniussininni niviukkat 
eqqanni timmerujoorput. Kiaguppunga silarsuarlu nutaaq appakaaffigilerakku pissangaqaanga. Nassuerutiginnaavara 
aqqutaani Bangkokimi millatsiarnitsinni annilaangarujussuarnerup tikikkaluaraanga, kiserluinnannik nunamut allarluin-
narmut tikittussanngorama.

Laosimi nunaqarfiit takussallugit uannut nuannernerpaapput. Nunaqavissut naapikkusuppakka oqaloqatigilaarusul-
lugillu. Nunami siuarsimasumiikkunnaarnera malugaara. Nunaqavissut ilai bambusinik piluttanillu sanaanik illoqarput. 
Innaallagiaqanngillat kuuginnartumillu imeqaratik. Amerlanerit qaqorteqqasunik naatitanillu tuniniaanermik inuus-
suteqarput. Aqqusinermi pisiniarfeeraqarpoq manninnik, qaqorsaateeqqanik, tupanik akikitsunik imermik allanillu 
ulluinnarni pisarialinnik tuniniaasunik. Laosimi inuit inussiarneqaat, ilassigaangamillu oqartarlutik “Sabaidee”. 
Asiami atuarsinnaasut ikinnerpaapput. Kingusinnerusukkut paasivara naggueqatigiit namminneq sumiorpaluutiminnik 
oqaaseqartuusut. Oqaatsit assigiinnginneri pissutigalugit nunami immikkoortortat ilaat atuarfeqanngillat. Inersimasut 
73 procentii atuarsinnaapput, taamaasilluni Asiap kujataatungaani inersimasuni atuarsinnaasut ikinnerpaallutik. 
Angut inuusuttoq ilinniagalik Vientianemiinninni oqaloqatiginerani oqaluttuuppaanga meeqqat atuarfiini naammas-
sisut pingajorarterutaat taamaallaat ilisimatusarfimmut ingerlaqqittartut. Ilinniaqqinnianngikkaanni nunaqarfim-
miiginnartarput sulilerlutilluunniit. Oqaatigaa oqartussat ilinniarnermut salliussinnginnerat ajornartorsiutaasoq. 
Taamaattorli peqatigiiffeqarnerarpaa nunami ilinniarnermik siuarsaarusullutik suliniuteqartunik.
Laosimiiginnarsinnaagaluarpunga kisiannili nunanut allanut alapernaappallaarpunga. Pilersaarutaagallarpoq Laosi-
meereeruma Vietnamiliassallunga. 

Tigusiffik: ANU UNA nr. 01 jan./febr. 2016. 
 
  
                                                                                                               
TOQQAGASSAQ 1-IMI SULIASSAQ 1
• Tina Egedep nammattagaliinnarluni angalanera isummerfigiuk.

TOQQAGASSAQ 1-IMI SULIASSAQ 2
• Tina Egedep illoqarfimmi tikitaani  nunatsinni pissutsinut sanilliussigit.

 

  

  

  

 

 

TOQQAGASSAQ 1-IMI SULIASSAQ 3
• Suliassat arlaat allaaseriuk.

A: Illit angalaninni misigisat puigunaatsoq pillugu allaaserinnigit. 

B: Angalanilersaartoq allaffigiuk, illillu angalaninni misigisatit takusatillu oqaluttuaralugit.

TOQQAGASSAQ 2
Sulilluni angalaneq asseqanngitsoq
  
- Meeqqat qimakkusunngikkaluarpakka, aamma Cuz-
comiinnera sivisunerusinnaagaluarpoq, taama oqarpoq 
21-nik ukiulik Arnaq Jensen nammineq piumassutsini 
aallaavigalugu Amerikami kujallermi Perumi illoqarfimmi 
Cuzcomi meeqqanik sullissilluni sulereerluni.
Arnat inuusuttut marluk Saqqameersut Arnaq Jensen 
illooqqanilu Riikki Jensen, februaarip aallaqqaata aal-
larnerfigalugu marsip naanissaata tungaanut namminneq 
piumassusertik aallaavigalugu Cuzcomi meeqqat ulloq 
unnuarlu angerlarsimaffianni, sunngiffimmi ornittagaanni 
aammalu meeqqerivimmi meeqqat pissarissaarpallaann-
gitsut ornittagaanni sulinerat pillugu Royalgreenland.
gl-imi oqaluttuarereernikuuagut.
Arnat inuusuttut misilittagaqarusuttut Saveaheart.dk 
aqqutigalugu Royal Greenlandillu tapiineratigut Cuzcomi 
piumassutsiminnik sulinissaminnut periarfissinneqarput.
Maannakkut Arnaq Jensen illooqqanilu Saqqamut uter-
simalerput, tassani Arnaq GU-mi naammassereerluni 
unitsiarnermini timelæreritut sulivoq.
- Cuzcomut tikeqqammerlunga salmonellamik tunil-
latsillunga ullut sisamat napparsimmavimmi uninnga-
galuarlunga, meeqqat sunngiffimmi ornittagaanni 
kingornalu meeqqerivimmi sulininni Cuzcomiinnera 
pissarsiaqaatigeqaara, taama oqarpoq Arnaq Jensen 
salmonellamik tunillatsinnerminik aniguilluarsimasoq.
- Perumiut ulluinnarni inuunerat paasisaqarfigaara, 
meeqqat ulluinnarni inuuneranni ilaalerama qanilaartu-
mik atassuteqarfigilerpakka, tamatuma meeqqat qiman-
nissaat artornarsisippaa. Kisianni suna tamarmi naggateqarpoq, nunamilu allarluinnarmi piumassutsinnik sulisinnaa-
nera qujamasuutigeqaara, Arnaq Jensen oqarpoq.
Illoqarfik allaanerulluinnartoq
- Cuzcomut aallannginninni illoqarfimmi inuuneq pillugu ilisimasaqanngilanga, qaammatilli marluk Cuzcomeereerlunga 
paasivara inuunerat ilimagisannit ajunnginnerujussuusoq, Arnaq oqarpoq nangillunilu:
- Inuilli akornanni piitsuussuseq aamma misigaara. Meeqqat ilaartornikunik atisallit qiulerlutik aqqusinermi inuuniar-
lutik assigiinngitsunik tuniniaasut nalinginnaasuuvoq. Illoqarfiup Cuzcotut ittup, oqaluttuarisaanermut tunnganera 
pissutigalugu, takornariaqarfiusup pitsaanngitsortai piareersimaffigigaluarlugit isigalugit sakkortuvoq.
Sapaatip-akunnerisa naanerini freeraangamik Arnaq Riikkilu takornarissat alutorisaannik Perumilu illoqarfinnik allanik 
takusaanissaminnik periarfissaqartarsimapput.
- Takornarissat alutorisaat assigiinngitsut takusarnissaannut periarfissaqarsimavugut, assersuutigalugu Machu 
Picchu, illoqarfik præ-colombianskiusoq, 2.057 meterinik qutsitsigisumiittoq takusarparput. Perumi illoqarfiit anner-
saasa tulliat Arequipa, Mollendomi sissaq, Punomi taseq Titicaca, Puerto Maldonadomi Amazonas Icamilu inoqajuitsoq 
Huacachina takusarpagut.
- Cuzcomi nammineq piumassutsimik sulineq misigisaavoq annertooq, periarfisseqqinneqarumalu suleqqissagaluar-
punga, Arnaq Jensen Kalaallit Nunaannut angerlarnerminni illooqqanilu Riikki Jensen Londonimut poorskisioriarsima-
voq, ilaatigullu arsaattartut Arsenal Liverpoolillu unamminerannik isiginnaarsimalluni.

Allattoq: Inga Egede, ineg@royalgreenland.com
Assi: Arnaq Jensen
Tigusiffik: Royal Greenland ”Nutaarsiassat”  20. apriili 2015

TOQQAGASSAQ 2-MI SULIASSAQ 1
• Nutaarsiassamit ”Sulilluni angalaneq asseqanngitsoq”-mit apeqqutit akikkit.

1. Arnat marluk Amerika kujallermi Perumi illoqarfimmi Cuzcomiissimasut  naatsumik ilisaritikkit.

 

 

 

 

 

2. Arnat marluk taakku Cuzcomi susimappat?

 

 

 

3. Qanoq iliornikkut Cuzcomukarsinnaasimappat?

 

 

 

4. Qanoq sivisutigisumik Cuzcomiippat?

 

 

 

5. Suna peqqutigalugu meeqqat qimannissaat artornarsiva?

 

 

 



Ateq/Navn:___________________________________     Cpr. nr. ______________________________________    Illoqarfik/By: ______________________________________

Quppernerni 10-ni qupp. 8

6. Sulinermik saniatigut suna periarfissarisarpaat?

 

 

 

7. Cunzomeereernermik kingorna sumut poorskisioriarpat?

 

 

 

TOQQAGASSAQ 2-MI SULIASSAQ 2
• Suliassaq siulleq: Illit angalasimanerpit arlaat allaaserissavat.
• Suliassat aappaat: Suna pillugu angalasimanerit taannarpiaq allaasererusussimanerlugu tunngavilersukkamik nas-
suiaagit.

TOQQAGASSAQ 2-MI SULIASSAQ 3 
• Angalanermut peqqutaasartut suusinnaasarnersut allaaserikkit.

 

  

  

  

 

 

 

  

  

  

 

 

  

 

  

 

  

 

  

 

  

  

  


